
У ПОШУКАХ ПРАЎДЫ ПРА С.А. ПААНЯТОЎСКАГА, ЦI
ПАДАРОЖЖА ПА СЛЯДАХ АПОШНЯГА КАРАЛЯ

Разглядаюцца асноўныя вехi жыцця апошняга караля Рэчы Паспалiтай Станiслава Аўгуста Паянтоўска-
га.

Некаторыя даследчыкi называюць яго асвет-
нiкам, мецэнатам i выбiтным рэфарма-
тарам, iншыя, лiчаць ледзь не здрад-
нiкам. Якiм жа быў на самой спра-
ве апошнi кароль Рэчы Паспалiтай?

Нарадзiўся Станiслаў Антонi Панятоўскi
17 студзеня 1732 г. у мястэчку Воўчын
Берасцейскага павета ў сям’i Станiсла-
ва Панятоўскага i яго другой жон-
кi князёўны Канстанцыi Чартарыйскай.

Настаўнiкам Станiслава Антонiя быў расiй-
скi пасол Герман Кайзерлiнг, былы прафе-
сар каралеўскага ўнiверсiтэта. Акрамя логiкi
i матэматыкi, ён тлумачыў юнаку палiтыч-
ныя iсцiны, чытаў трактаты аб маральных
нормах i этыцы ў палiтыцы i жыццi. Хат-
няе выхаванне i адукацыя дазволiлi хлоп-
чыку цудоўна авалодаць польскай, француз-
скай, рускай, англiйскай i iншымi мовамi,
ведаць латынь. Сваю адукацыю Панятоўскi
працягнуў у калегiуме тэатынаў у Варшаве.

У 1748 г. Станiслаў Панятоўскi адправiўся
ў падарожжа ў суправаджэннi маёра Кiнiг-
сфельса, каб перадаць лiсты бацькi да мар-
шалаў дэ Сакса i Левенфельда, а такса-
ма яго сябрам . Iм былi наведаны Фран-
цыя, аўстрыйскiя Нiдэрланды i Галандыя.

З 1748 г. Станiслаў амаль год практыкаваў кан-
цылярскую справу ў свайго дзядзькi Мiхаiла
Чартарыйскага ў Воўчыне. Менавiта ў гэты час
ён адчуў, як раскручваецца механiзм палiтычнай
групоўкi “сям’i”. Пазней у сваiх мемуарах апош-
нi кароль чамусьцi прызнаў гэты год марным.

Паступова будучы кароль узыходзiў па службо-
вай лесвiцы, займаўся дыпламатычнымi справа-
мi, удзельнiчаў у палiтычных i сямейных гуль-
нях, пераймаў вопыт кiравання каралеўскiх асоб.

У 1755 – 1764 гг. ён займаў ганаровую па-
саду стольнiка ВКЛ. У 1755 г. атрымаў па-
саду сакратара англiйскага пасольства ў Пе-
цярбургу. У гэты ж час i адбылося знаём-
ства з вялiкай княгiняй Кацярынай Аляксееў-
най, у будучым iмператрыцай Кацярынай II.
Некалькi таемных сустрэч яшчэ больш павя-
лiчылi цiкавасць Станiслава да яе. Цяпер усё
яго iснаванне было прысвечана ёй. У Станiсла-
ва i Кацярыны нават нарадзiлася дачка, якую
назвалi Ганнай, але, на жаль, дзiця памерла
ў двухгадовым узросце. Раман з Кацярынай
перарадзiўся ў ашаламляльныя перспектывы.

Пасля смерцi караля польскага i вялiкага кня-
зя лiтоўскага Аўгуста III Чартарыйскiя i Ка-
цярына II выставiлi кандыдатуру Стансiслава
Панятоўскага на трон Рэчы Паспалiтай. Даклад-
на невядома, быў гэта халодны разлiк цi падт-
рымка былога фаварыта, але бясспрэчна адно:
размова iшла аб пастаўленнi на чале дзяржа-
вы паслухмянага чалавека. У Рэч Паспалiтую
былi ўведзены расiйскiя войскi i на выбарчым
сейме 6 верасня 1764 г. Станiслаў быў абра-
ны каралём. Пасля гэтага ўзяў iмя Аўгуст. 25
верасня 1764 г., у дзень святой Кацярыны, у
Варшаве адбылася каранацыя Станiслава Аўгу-
ста Панятоўскага, якому было ўсяго 32 гады.

Пачалося яго праўленне даволi спакойна.
Краiна мела вострую патрэбу ў рэформах.
Новаабраны кароль разам з Чартарыйскi-
мi спрабаваў вызвалiцца ад поўнай залеж-
насцi ад Расii, узмацняў дзяржаўную ўла-
ду, абмежаваў “лiберум вета”, выступаў за
пагадненне з апазiцыйнай групоўкай Патоц-
кiх (“рэспублiканцаў”), дбаў пра развiццё га-
радоў, аказваў маральную i матэрыяльную
падтрымку дзейнасцi вучоных i лiтаратараў.

Рэформы ўзмацнiлi дзяржаву, але ўстрывожы-
лi Расiю i Прусiю. 11 красавiка 1764 г. яны за-
ключылi памiж сабой сакрэтны саюзны дагавор.
22 лiпеня 1764 г. iмi была падпiсана Дэклара-
цыя, а 23 красавiка 1767 г. Сакрэтная канвен-
цыя, тэма якiх – правы дысiдэнтаў. Быў ство-
раны шэраг канфедэрацый (Торуньская, Слуц-
кая, Радамская), якiя выступалi за рашэнне гэ-
тага пытання на карысць дысiдэнтаў i карысталi-
ся падтрымкай расiйскiх войскаў. На сойме, якi
праходзiў у Варшаве з 5 кастрычнiка 1767 г. па
27 лютага 1768 г. расiйскi пасол Рапнiн пры-
мусiў сойм прыняць закон аб ураўнаваннi дыс-
iдэнтаў у правах з католiкамi. Адказам на гэта з
боку польскай шляхты было стварэнне Барскай
канфедэрацыi (1768—1772), якая выступiла су-
праць рашэння сойма i пачала ваенныя дзеян-
нi супраць расiйскiх i каронных войскаў. Мяцеж
паслужыў падставай для патрабавання Аўст-
рыi i Прусii падзялiць польскiя землi, па пры-
чыне няздольнасцi Рэчы Паспалiтай падтрымлi-
ваць парадак на сваёй тэрыторыi. У гэтых умо-
вах Расiя пагадзiлася на частковы падзел Рэчы
Паспалiтай. Значная частка Рэчы Паспалiтай
перайшла пад кантроль суседнiх дзяржаў.

Станiслаў не адважыўшыся пратэставаць, па-
корлiва прыняў дадзенае рашэнне. Пасля перша-

га падзелу ў барацьбе памiж рознымi магнацкi-
мi групоўкамi ён паступова ўзмацнiў сваю ўла-
ду. У 1775 г. была створана Пастаянная Рада
– цэнтральны орган выканаўчай улады на ча-
ле з каралём, прыняты рашэннi, накiраванныя
на развiццё прамысловасцi i гандлю. Каралём
былi наведаны Белавежская пушча, Пiнск, Ня-
свiж i Гродна. Панятоўскi верыў, што прасвят-
ленне розуму народа, асаблiва шляхты, – гэта
адзiны шлях да ўзмацнення краiны. У той час
у жыццi Рэчы Паспалiтай велiзарную ролю ме-
ла патрыятычная партыя, у склад якой увай-
шло маладое шляхетства, таму Станiслаў Аў-
густ вырашыў абаперцiся на патрыётаў. У хут-
кiм часе быў склiканы Чатырохгадовы сейм, га-
лоўным вынiкам якога стала прыняцце дакумен-
та, якi падкрэслiваў незалежнасць Рэчы Пас-
палiтай i недатыкальнасць яе межаў. 3 мая 1791
г. у Варшаве была прынята першая ў Еўропе
Канстытуцыя. Згодна з ёю, Рэч Паспалiтая бы-
ла абвешчана ўнiтарнай краiнай, у якасцi дзяр-
жаўнай рэлiгii ўводзiўся каталiцызм, дзяржаў-
най мовы – польская. З гэтым не змiрылася
група кансерватыўных магнатаў, якiя стварылi
Таргавiцкую канфедэрацыю, Акт якой быў пад-
пiсаны ў Санкт-Пецярбургу 27 красавiка 1792
г. Яе падтрымала Расiйская iмперыя, здзейснiў-
шы iнтэрвенцыю ў Рэч Паспалiтую. Станiслаў
заклiкаў да барацьбы з працiўнiкамi рэфор-
маў. Нягледзячы на тое, што канстытуцыя ме-
ла шмат прыхiльнiкаў, Рэч Паспалiтая не магла
даць адпор добра падрыхтаванай армii Расiйс-
кай Iмперыi. Станiслаў спадзяваўся на дапамо-
гу Прусii згодна з заключаным абарончым са-
юзам, але яна адраклася ад саюзнiцкай дапа-
могi Рэчы Паспалiтай, бо мела сакрэтныя да-
моўленасцi з Расiяй на конт другога падзелу. У
скорым часе ўся краiна апынулася пад уладай
Таргавiцкай канфедэрацыi i Аўгусту прыйшло-
ся далучыцца да яе. У краiну зноў былi ўвед-
зены спачатку расiйскiя, а потым i прускiя вой-
скi. 23 студзеня 1793 г. Расiя i Прусiя падпiсалi
канвенцыю аб другiм падзеле Рэчы Паспалiтай.

Ледзьве не адзiным генералам, якi паспра-
баваў абаранiць межы дзяржавы быў Тадэ-
вуш Касцюшка. Ён разам з 6 тыс. чала-
век здолеў спынiць 30 тыс. корпус генера-
ла Кахомскага. Стаў лiдарам патрыятычнай
армii, каб у 1794 г. узначалiць паўстанне.

Станiслаў Аўгуст Панятоўскi з Касцюшкам быў
у добрых адносiнах. Тадэвуш гарантаваў яму
бяспеку i ахову ад распраў, але ўсё ж такi тры-
маўся крытычнай дыстанцыi. Кiраўнiкi паўстан-
ня лiчылiся з iм, як з законным i легiтым-

ным манархам, бо без яго ўдзелу не мог быць
прызнаны iншымi дзяржавамi нi адзiн палiтыч-
ны дакумент, прыняты новымi ўладамi. Але
праз некаторы час паўстанне было задушана,
Касцюшка ўзяты ў палон, а Панятоўскi пакi-
нуў Варшаву. У пiсьме да расiйскай iмпера-
трыцы 21 лiстапада 1794 г. Станiслаў Аўгуст,
заклiкаючы да яе мудрасцi, прасiў аб гуман-
ных адносiнах да разбуранай вайной краiны.
Пасля трэцяга падзелу Рэчы Паспалiтай у 1795
г. Панятоўскi быў вымушаны жыць у Но-
вым замку ў Гродне. Станiслаў Аўгуст пры-
трымлiваўся жорсткага рэжыму i размерана-
га ладу асабiстага жыцця. Увесь вольны час
Станiслаў шмат чытаў i пiсаў. 25 лiстапа-
да 1795 г. з лёгкай рукi Кацярыны II яму
даставiлi на подпiс акт адмовы ад прастолу.
Пасля смерцi Кацярыны II яе сын Павел I
прапанаваў Станiславу Аўгусту пераехаць з
Гродна ў Пецярбург i манаршым жэстам ад-
даў яму Мармуровы палац, найпрыгажэйшы
ў сталiцы пасля Зiмняга. 12 лютага 1798 г.
былога манарха Рэчы Паспалiтай не стала.
Пахаванне было сапраўды каралеўскiм. 5 са-
кавiка труну з целам урачыста перанеслi з
Мармуровага палаца ў месца спачыну – кас-
цёл св. Кацярыны на Неўскiм праспекце.
Прыстанiшча ў Пецярбургу не стала апошнiм. У
выключнай сакрэтнасцi 15 лiпеня 1938 г. труна
з прахам апошняга караля Рэчы Паспалiтай бы-
ла перавезена ў Воўчынскi касцёл. Пазней рэ-
шткi каралеўскага пахавання былi перададзены
на рэстаўрацыю i кансервацыю ў Каралеўскi за-
мак Варшавы. Амаль шэсць гадоў яны знаход-
зiлiся на захаваннi ў сховiшчах гэтага замка.
Нарэшце, польскiя ўлады вырашылi правес-
цi ўрачыстую цырымонiю iх перазахавання,
якая адбылася 14 лютага 1995 г. Пасля цы-
рымонii ў замку, пахавальная працэсiя ру-
шыла да касцёла св. Iаана Хрысцiцеля, дзе
некалi адбылася яго каранацыя. Урна разам
з лiстом, якi сведчыў аб паходжаннi рэшт-
каў, былi памешчаны ў спецыяльны саркафаг.

